
Etxebarieta'ren Heriotzaren Ondoan 
Ez dut buruz buru Xabier Etxe-

barrieta'rekin iñoiz hitzegin. Bere 
aditzea ba nuen aspaldisko huntan 
halere, eta ahobabez esan izan di
date bihotzez abertzale purrukatua 
zala, eta jakinduriaren aldetik 
egiazko intelektual bat. Are gehia-
go, gaurko gazteria sutsuaren aint-
zindari gisa ikus bidé zitekean: 
naziotasunez abertzale, politikaz 
ezkertar, hizkuntzaz euskaldun-
berri, 

Etxebarrieta'ren berri lazgarria 
jakin nuenean, hortaz, gure nazio-
burrukan beste abertzale bat hil 
dala siñistu nuen hasiera-hasie-
ratik eta txapela erantzi nuen 
itzalgune guziaz. 

Ez nekien xuxen Billadona'n zer 
gertatu dan. Atzerriko prentsak eta 
Euskal Herri'koak eman dituen 
azalpenak irakurri ditut, E. T. A. 
renak ere bai. Goarda zibil bat 
eta Etxebarrieta hillik, eta Saras-
keta'rentzako 58 urte gartzela: 
hunek baderen ez du zalantzarik. 

Etxebarrieta ET.A.-'koa izanik, 
puntu batzutan ez nintzan ni 
eskierki bere gogaidea: dirudienez, 
ez filosofiaz eta ez politikaz, ezta 
burruka-jokabidez, e r e . Baiñan 
Etxebarrieta'rengan gaun abetr -
tale bat ikusten dut nik aurrenik; 
eta Aberri-arengatik bizia arriska-
tu eta eman duen gazte baten 
gorputzaren aurrean, zalantza gu-
ziak sustsitu egin behar dirá: Etxe
barrieta gu guzion martiria izan 
da; eta, diferentzien gaiñetik, bere 
burua Etxebarrieta'ren anaitzat ez 
daukana, ez da abertzalea. 

Polizia hillaz hitzik ez esango? 
Tamalgarria da, ez da dudarik, 
Pittin bat ezagutzen dut Galizia; 
eta han' askok, beste bizibiderik 
ezean, administraziora, armadara 
eta polizira jotzen dute. Lan haue-
tara bizi-beharrez jotzen danean, 
ex dago jokabidea guztiz kondena-
tzarik. 

Baiñan, edo-ta ere, geurea, eus-
kaldunona alegia, ez da errua. Zibil 
gizarajo horrek zerbitzatzen zituen 

erankundea eta erresuma gure es-
kubide guzien zapaltzaille eta uka-
tzaille bortitzak dirá gaur. Gauzak 
beren hortan daudeño Euskal He-
rria-n zibil dana gure herriaren 
hiltzaille bihurtzea da ; eta ez kon-
turatzea ez da gure errua. 

Etxebarrieta eta zibilla parean 
jartzea, Arjelia'ko "fellagha" eta 
"pieds-noir" dalakoak alderatzea 
litzake. Nork du bortxaren e r rua : 
borreroak ala bitimak? .. Zapaltzai-
lleak ala zapalduak? Inperialistek, 
ala eskubiderik gabe bizi geranok? 

Gerra ikaragarri baten ondoren, 
eta herriaren nahiari beti kasorik 
ez egiñik, 32- urtez aukeratu behar 
izan dugu euskaldunok: ala gure 
herria eskubide-mailla guzietan 
hiltzera utzi, ala gartzela eta no-
lanahiko zanpaketak arriskatu. 
Etxebarrieta'k bigarren bidea auke
ratu zuen. Ohore berari ! Españair 
inperialismoak atekarik bat ere utzi 
ez badigu gure eskubideak balia-
tzeko, norena da errua? Norena da 
legetik ateko o dolaren eta negar 
etsien erantzukizuna ? Geurea ? E. 
T. A.ko gazte ausarditsuena agian? 

E. T. A.-ren jokabideak bidez-
koak diranetz besterik da, eta luzaz 
jardun " diteke Hain zuzen ere, 
oraintxe da garairik onena aber
tzale GUZIOK gure helbururako 
bideez ihardukitzeko. Abertzale 
guziok esatean, noski, Etxebarrie
ta'ren lagunengan dut gogoa oso 
bereziki. 

Gure burruka gero eta latzagoa 
da. Garaia da, gauzak larriagotara 
gabe, abertzale geranok alkargana 
bil gaitezen, eta gure etorkizuna 
eta jokabidea anaikiro azter eta 
erakabi ditzagun. 

